
Ndjekja e zbatimit të ligjit Nr. 18/2017  
Për të drejtat dhe mbrojtjen e fëmijës

Misioni Terres des hommes në Shqipëri (Tdh), një organizatë jo-fitimprurëse që operon në Shqipëri që prej vitit 
1993 në fushën e të drejtave të fëmijëve dhe mbrojtjes së fëmijëve, në bashkëpunim me ANTTARC, Qendra 
Kombëtare Burimore e Trajnimit dhe Asistencës Teknike që punon për Ndërtimin e lidershipit përmes zbatimit 
të strategjive të reja, krijuese dhe efektive për OJF-të, qeverinë dhe biznesin, po zbaton projektin “Fuqizimi i 
Shoqërisë Civile për Parandalimin dhe Mbrojtjen e Fëmijëve nga Abuzimi dhe Dhuna në Shqipëri”, 
financuar nga Bashkimi Evropian. 

Fokusi i këtij projekti është mbështetja e organizatave të shoqërisë civile në Shqipëri për të rritur aftësitë ad-
vokuese për qeverisjen e mirë dhe përgjegjshmërinë e autoriteteve publike në zbatimin e kuadrit ligjor për të 
drejtat dhe mbrojtjen e fëmijëve, si dhe për të përmirësuar masat që forcojnë rolin e familjes në sistemin e 
mbrojtjes së fëmijëve.

Një prej aktiviteteve të këtij projekti është ndjekja e zbatimit të ligjit nr. 18/2017 “Për të drejtat dhe mbro-
jtjen e fëmijës” nga 15 organizata të shoqërisë civile, përfituese të skemës së subgranteve në kontekstin e 
ofrimit të shërbimeve dhe mekanizmat aktualë shërbim ofrues për mbrojtjen e fëmijëve në nivel vendor. 

Ky projekt financohet nga  
Bashkimi Evropian



KONKLUZIONE
Standardi minimal për emërimin e një Punonjësi për Mbrojtjen e Fëmijëve në çdo njesi 
administrative e cila ka më shumë se 3000 fëmijë nuk është respektuar nga të gjitha 
Bashkitë; 

Punonjësit e PMF-ve shprehen se kanë njohuri për kuadrin ligjor, të drejtat e fëmijëve, 
kanë konceptet bazë të interesit më të lartë të fëmijës, të pjesëmarrjes së fëmijës dhe të 
forcimit të rolit të familjes, megjithatë sugjerojnë se ka akoma nevojë për rritjen profesio-
nale dhe mentorim;

PMF-të nuk i përmbushin plotësisht detyrimet funksionale ligjore për shkak të volumit të 
punës që mbetet shqetësim për efektivitetin e punës së PMF-ve;

Detyrimi ligjor për formimin profesional të punonjësve social të PMF-ve nuk është respek-
tuar tërësisht;

Ka mungesë fondesh për të mundësuar vizita në terren dhe menaxhimin e rasteve të fëmi-
jëve në nevojë për mbrojtje, të cilët kanë nevojë për shërbime specifike;

Bashkitë kanë sfida në ofrimin e shërbimeve. Edhe në ato bashki që ofrohen shërbime, ato 
nuk janë të larmishme që t’i përgjigjen me efektivitet nevojave të rasteve në menaxhim;

Ka ende sfida në bashkëpunimin ndër-sektorial për sa i përket zbatimit në praktikë të një 
sistemi të integruar të mbrojtjes së fëmijëve.

VLERËSIM I SITUATËS SË MBROJTJES SË FËMIJËVE:

Vlerësimi i situatës së mbrojtjes së fëmijëve u realizuar nga rrjeti i organizatave, pjesë e skemës 
së nën-grantimit në bashkitë: Kukës, Lezhë, Tiranë, Kamëz, Elbasan, Lushnjë, Fier dhe Vlorë, 
referuar zbatimit të ligjit nr. 18/2017 “Për të drejtat dhe mbrojtjen e fëmijës” në konteks-
tin e ofrimit të shërbimeve dhe mekanizmave aktualë për mbrojtjen e fëmijëve në nivel vendor.

Për këtë qëllim, në hartimin e raportit janë përdorur një set mjetesh për monitorimin dhe mbled-
hjen e të dhënave duke analizuar situatën e funksionimit të sistemit shqiptar të mbrojtjes së 
fëmijës. 

Në kuadër të këtij vlerësimi janë bërë: intervista me 11 Punonjës të Mbrojtjes së Fëmijëve, 6 in-
tervista me drejtorë të Shërbimit Social në bashki, 2 fokus grupe me anëtarë të grupeve teknike 
ndërsektoriale, 4 fokus grupe me fëmijë dhe 2 fokus grupe me prindër. 



REKOMANDIME

Të shoqërohen planet sociale me buxhete përkatëse duke marrë masat për përmbushjen e detyrimit ligjor 
në zbatim të Ligjit nr 18/ 2017 “Për të drejtat dhe mbrojtjen e Fëmijës”;

Të krijohen strukturat e mbrojtjes së fëmijëve, të emërohen Punonjësit për Mbrojtjen e fëmijeve, njesitë 
e vlerësimit të nevojave dhe referimit si edhe krijimi i kushteve për funksionimin e tyre në përmbushje të 
funksioneve të përcaktuara në ligj;

Të merren masa për forcimin e kapaciteteve të burimeve njerëzore, duke siguruar rekrutim të stafit me 
formim Punonjës Social bazuar në merita profesionale, të sigurohet qëndrueshmëri në detyrë dhe të  
respektohet standardi ligjor që parashikon 1 punonjës i dedikuar për 3000 fëmijë; 

Të ofrohen trajnime specifike për PMF, drejtorin e Sherbimit Social dhe GTN, në grupe mikse profesion-
istësh, duke i kushtuar rendësi faktit që procesi i menaxhimit të rasteve të fëmijëve është përpjekje e 
përbashkët;

Të sigurohet mbështje dhe mentorim i stafit që angazhohet me çeshtjet e të drejtave të fëmijëve, për të 
minimizuar rrezikun e konsumimit profesional për shkak të ngarkesës së lartë në punë dhe të vështirësisë 
së rasteve të menaxhuara;

Të përmirësohet infrastruktura e ofrimit të mbështetjes duke siguruar hapësira të nevojshme për zyrat e 
NjMF-së dhe veçanërisht për punën me fëmijët, zhvillimin e intervistave etj;

Të planifikohet në buxhetin e bashkisë fond i dedikuar i menaxhimit të rasteve të fëmijëve, si dhe të 
thjeshtohen procedurat për munësimin e shërbimeve specifike sipas nevojave;

Te krijohen programe dhe shërbime rehabilituese e riintegruese për fëmijët në nevojë për mbrojtje, me 
fokus të veçantë për fëmijët viktima të dhunës, abuzimit, neglizhimit dhe shfrytëzimit;

Të mundësohen shërbimet e integruara përmes qendrave multifunksionale që ofrojnë shërbime për fëmi-
jën dhe familjen, qendrave ditore dhe qendrave të emergjencës;

Të diversifikohet larmia e tipologjisë së shërbimeve të ofruara përkundrejt nevojave për individualizim të 
shërbimeve, siç janë shërbimet mbështetëse/ rehabilituese për përdorues të substancave, probleme të 
shëndetit mendor dhe psiko-social. 

Të vendoset fokus i vecantë në aktivitete parandaluese dhe fuqizuese, përmes fushatave ndërgjegjë-
suese me vizita në terren dhe aktiviteteve me fëmijët dhe prindërit, si dhe sesione të prindërimit pozitiv 
nga PMF-të për të krijuar një marrëdhënie besimi që është tepër e rëndësishme në sistemin e integruar 
të mbrojtjes së fëmijëve.

Disa nga rekomandimet për bashkitë që kanë qenë pjesë e vlerësimit: 



Për më shumë informacione mund të na kontaktoni 

Terre des hommes Shqipëri
Rruga Skënderbej, Nd. 8, H. 3, Ap. 27 & 37, Tiranë, Shqipëri
T & F +355 (0) 4 223 99 00, E-mail: info@tdhalbania.ch 
Web: www.tdh.ch, www.childhub.org 

ANTTARC 
Rruga Reshit Çollaku, Pallati Bora Sh. 1, Ap. 16, Tiranë, Shqipëri
Telefon: +355 (0) 4 247 603, Fax: +355 (0) 4 247604 
E-mail: ngocenter@icc.al.eu.org 

Për këtë vlerësim kontribuan 15 organizata lokale: 
Nisma për Ndryshim Shoqëror, ARSIS; Qendra e Shërbimeve Psikologjike dhe Ligjore të Integruara, QSHPLI; 
Partneriteti për Zhvillim Pozitiv, PDP; Tjetër Vizion; Partnerë për Fëmijë; Qendra Psiko Sociale “VATRA”; 
Ndihmoni Jetën; Qendra Fokus “Në ndihmë të fëmijëve”; Qendra për Progres Rinor; Fondacioni JOSCELYN; 
Qendra STREHA; Me Komunitetin për Ndryshim; Shoqata Kombëtare Edukim për Jetën, SHKEJ; ALO 116 - 

Linja Kombëtare e Ndihmës për Fëmijët në Shqipëri; Code Albania   

Ky publikim është prodhuar në kuadër të projektit “Fuqizimi i Shoqërisë Civile për Parandalimin dhe Mbrojtjen e Fëmijëve nga Abuzimi 
dhe Dhuna në Shqipëri” financuar nga Bashkimi Evropian dhe zbatuar nga Terre des hommes Shqipëri në bashkëpunim me ANTTARC. 

Përmbajtja e këtij publikimi apo pikëpamjet e autorit, nuk reflektojnë domosdoshmërisht pikëpamjet e Bashkimit Evropian. 


